
Abstract. This article analyzes the formation, development, and historical periodization of the Suyurlitepa
archaeological site located in Qorabuloq village of Ohangaron district, Tashkent region, based on archaeological
and numismatic evidence. Covering an area of 80 hectares, the monument was first recorded by Y. Buryakov in
1960. Later systematic excavations revealed that Suyurlitepa was an urban-type settlement consisting of four main
structural parts: the ark (citadel or ruler’s residence), shahristan (urban center), rabad (craftsmen’s and
merchants’ quarter), and temple (religious center). Excavations uncovered coins that indicate the city’s life began
in the 3rd-5th centuries AD and continued uninterrupted until the early 13th century. The analysis of these coins
shows that Suyurlitepa was one of the key political, economic, and religious centers of the Chach-Ilak region,
where coins from the Sogdian, Samanid, and Qarakhanid periods circulated actively. The study also highlights the
development of metallurgy, trade networks, and urban infrastructure within the settlement. The research results
confirm that Suyurlitepa played an important role in the development of early medieval urban culture in Central
Asia.

Keywords: Suyurlitepa, Ohangaron Valley, Ilak, Chach, ark, shahristan, rabad, temple, urbanism, numismatics,
Samanids, Qarakhanids, Sogdiana, trade, metallurgy, archaeological layers, periodization.

SUYIRLITEPA YODGORLIGIDA OLIB BORILGAN ARXEOLOGIK
TADQIQOTLAR VA TOPILGAN AYRIM TANGALAR TAHLILI

Ismoilov Ubaydulla Mamat o‘g‘li

Tarix fanlari bo‘yicha falsafa doktori (PhD), katta o‘qituvchi

Annotatsiya. Ushbu maqolada Toshkent viloyati Ohangaron tumani Qorabuloq gishlog‘ida joylashgan Suyurlitepa
yodgorligining shakllanishi, rivojlanishi va tarixiy davrlashtirilishi arxeologik va numizmatik manbalar asosida
tahlil gilinadi. Maydoni 80 gektarni tashkil etuvchi bu yodgorlik dastlab 1960-yilda Y. Buryakov tomonidan qayd
etilgan. Keyingi yillarda olib borilgan ilmiy tadqiqotlar natijasida Suyurlitepa shahar tipidagi yodgorlik bo‘lib,
uning tuzilishi ark (hokim qarorgohi), shahriston (shahar markazi), rabot (hunarmandlar va savdogarlar
mahallasi) hamda ibodatxona (diniy markaz) qismlaridan iborat ekani aniglandi. Qazishmalar davomida topilgan
tangalar shahar hayoti milodiy I1I-V asrlarda boshlangan va XIII asr boshlarigacha uzluksiz davom etganini
ko‘rsatadi. Tangalar tahlili asosida Suyurlitepa Choch-Iloq o‘lkasining muhim siyosiy, iqtisodiy va diniy
markazlaridan biri bo‘lganligi, bu yerda Sug‘d, Somoniy va Qoraxoniy davrlariga oid pul muomalasi faol bo‘lganligi
aniqlanadi. Shuningdek, metall ishlov berish, savdo-sotiq yollari va shahar infratuzilmasining shakllanish
jarayonlari ham yoritilgan. Tadqiqot natijalari Suyurlitepaning O‘rta Osiyodagi ilk o‘rta asr shaharsozlik
madaniyatining rivojlanishida alohida o‘ringa ega bo‘lganini isbotlaydi.

Kirish. Suyirlitepa Toshkent viloyatining Ohangaron tumani Qorabuloq qishlog‘ida
joylashgan shahar tipidagi yodgorlikdir. Maydoni 80 gektar. Koordinatalari: 40°53°45.84"C,
69°54'45.65"B.

Google Earth'.: 1

e

(1-rasm. Suyurlitepa yodgorligining “Google earth” yordamida
yuqoridan olingan ko‘rinishi)

Dastlab 1960-yilda Y. Buryakov tomonidan qayd qilingan. Olim shaharning ikki qismli
strukturaga ega ekanligi, shahar yadrosi to‘g'ri to‘rtburchak ekanligi, umumiy maydoni 11,2
ga.ni tashkil etishi haqidagi ma’lumotlarni keltiradi. Shahriston va ark ustidan VII - XI asrlarga
oid sopol parchalarini uchratgan. Yodgorlik nomini ilk bor Seviltepa yoki Munchoqtepa
shaklida tilga olgan [1]. Lekin shahar xarobalarida qazishma ishlarini o‘tkazmagan.

Adabiyotlar tahlili va metodologiya. Ushbu shaharning tarixiy ahamiyati borasidagi
dastlabki chiqgish 2007-yilda amalga oshirildi: “I[IpaBga Boctoka” gazetaning 140-sonida S.
Ashirovning “TIloTepsinHas crosiuna rocygapcrsa Uinak” (“llogning yo‘qotilgan poytaxti”) nomli
magqolasi chop etildi. Unda oldingi fikrlardan fargli o‘laroq, llogning poytaxti M.Ye. Masson,
Yu.F. Buryakovlar Tunkat, deb atayotgan yodgorlik o‘rnida emas, balki Suyirlitepa yodgorligi
o‘rnida bo‘lgan degan garash ilgari surildi [2].

Shahardagi dastlabki qazishma ishlari 2010-yilda S. Ashirov tomonidan amalga oshirildi.
Ammo bu gazishma ishlari ilmiylik asosida emas, balki tartibsiz amalga oshirilgan. Qazishma
ishining chegaralari ham aniqlanmagan edi. Qisqa muddatli ishlar natijasida shaharning
sharqiy tomonidagi tepalikchada kichik bir gazish joyi ochilgan. Biroq bu shahar tarixiga oid
deyarli hech ganday ma’lumot bermadi, faqatgina XI - XII asrlarga oid qo‘lda va charxda
yasalgan sopol parchalari topildi, xolos. Shuningdek, bu yerdagi qazishma ishlari chala holda
tashlab qo'yildi. S. Ashirovning so‘zlariga ko‘ra, shahardagi tepalikdan bir gancha numizmatik

materiallar - Choch, buxorxudotlar, somoniylar va qoraxoniylar davriga oid tangalari yig‘ib
olingan [3]. Yodgorlik yaqginida yashovchi uy egasining aytishicha, bu tangalar metall aniqlovchi
uskuna yordamida terib olingan. Bu esa yodgorlik ustki qatlamining turli joylarda betartib
teshikchalar ochilib, arxeologik obyektga shikast yetishiga sabab bo‘lgan. Topilgan
tangalarning keyingi taqdiri ham ma’lum emas.

Ushbu qazishmadan keyin Suyirlitepadagi barcha tadqiqotlar ilmiy jihatdan asoslangan
holda akademik A. Asqarov va uning shogirdlari ishtirokida amalga oshirildi.

Xususan, 2012-yilda yodgorlikning shimoli-g‘arbiy chekkasidagi eng baland tepalikda
qazishma ishlari olib borilgan. U yerdan aniqlangan inshoot qoldiqlari, xonalar devorining qizil
rangga bo‘yalganligi, qalin kul qatlamlari va boshqa dalillarga asoslanib, ushbu tepalik
shaharning diniy markazi hisoblangan ibodatxona o‘rni ekanligi haqida xulosalar berilgan [4].

Muhokama va natijalar. 2020-yil yodgorlikning ark (hukmdor qarorgohi) deb taxmin
qilingan qismining shimoli-g‘arbiy burchagidan 15x20 metr o‘lchamdagi hududda qazishma
ishlari olib borildi. Qazishmalar natijasida bu joy arkning shimoli-g‘arbiy qismidagi
minoralardan biri ekanligi isbotlandi [6]. Yodgorlikning yoshini aniqlash maqsadida uzunligi
50 m, eni 5 metr bo‘lgan transheya qazib tushilgan bo'lib, quyi qatlamlar milodiy IV asrga oid,
eng yuqori qatlamlar esa XII asrga oid, degan xulosaga kelingan [5].

2022-2023-yillarda O‘rta Ohangaron havzasidagi Suyirlitepa va Tunkat yodgorliklarida
muallif ishtirokida bir gator qazishma ishlari amalga oshirildi [7][8]. Suyirlitepa arkidan
shimoli-g‘arbda, ibodatxona mulkiga tegishli deb taxmin qilingan nisbatan balandroq
tepaliklardan biri ochib o‘rganildi. Natijada, bu yer ilk o‘rta zodagonlaridan biriga tegishli qasr
bo‘lib chiqdi. Bundan tashqari, shaharning ichki va suv yo‘llari, shahar shakllanishidan
oldinroqqa tegishli yarim yerto‘lalardan iborat turar-joylar, 3 xil davr, 3 xil turdagi qabrlar
ochib, tadqiq etildi [9].

Shuningdek, yodgorlikda olib borilgan arxeologik tadqiqotlarda shahardagi pul
muomalasidan darak beruvchi 10 dona tanga topildi. Ular ichida III-V asrlarga oid tangalardan
tortib, XIII asr boshlariga oid tangalarni ham uchratish mumkin. Ushbu tangalar nafaqat
shahardagi ichki va tashqi pul muomalasi haqida ma’lumotlar beradi, balki shahar hayotining
boshlanish hamda tanazzul chog'larini aniq sanalashtirishga ham imkoniyat yaratadi. Bu bizga
qadar qilingan tadqiqotlarda Suyirlitepa o‘rnidagi shaharda hayotning tugash sanasi aniq
emasligini ko‘rsatadi [10][5][11].

- Internet manzillaridan olingan Suyurlitepa tangalari VANTA

(2-rasm. Suyirlitepa hududidan topilgan tangalar).

Suyirlitepa joylashgan hududlar oldin Qang’ konfederatsiyasi tarkibida, keyinchalik
Choch-Iloq o‘lkasi sifatida mavjud edi. Ushbu hududning Iloq deb atala boshlashi haqidagi
dastlabki yozma manba VII asrda Xitoydan o'z sayohatini boshlagan missioner - rohib Syuan
Szyan bilan bog'liq. Xususan, u Illogda “o‘z harbiy guruhlariga ega bo‘lgan zodagonlar vakillari
ko‘p, ular o‘zaro urushlar olib boradilar va asosan Turk xoqoniga bo‘ysunadilar”, degan fikrlarni
bildiradi. Ana shu hukmron dehqonlarning salohiyati iqtisodiy hayotda, birinchi navbatda, oltin
va kumush konlariga egalik qilishda bosh rolni o‘ynaydilar. Ilk o‘rta asrlar Ohangaron vodiysida
tog’-kon ishlarining jadal rivojlanishi shaharsozlik madaniyatiga ham ta’sir ko‘rsatadi.

Choch-Iloq hududlarida ilk tangalar III asrdan boshlab muomala vositasi sifatida paydo
bo‘la boshlaydi. Ular Sug‘d tangalariga taqlidan ishlab chigarilgan [13]. Qanqa va unga yaqin
bo‘lgan yodgorliklardan topilgan numizmatik materiallar ularning mahalliy
hukmdorlar tomonidan zarb qilinganligini ko‘rsatadi [14]. Choch hududlariga oid eng
gadimiy tangalarning ko‘pchiligi Qanga shahri xarobalaridan topilgan. Milodiy II-III asrlarda
zarbxona ham aynan shu shaharda joylashgan bo‘lishi ehtimoldan xoli emas [13]. Choch
tangalarining qo‘shni Sug'd va Farg'ona hududlaridan ham topilishi, so‘nggi antik davrda
savdo-pul munosabatlari jadal rivojlanganligini ko‘rsatadi.

Suyurlitepadan topilgan tangalar ichida eng kichkinasining og‘irligi 3,70 gramm,
diametri 1,5 santimetrni tashkil giladi. U yodgorlikning janubiy gismida ochilgan yarim
yerto‘lalardan iborat bo‘lgan turar-joylar ochilishi jarayonida topildi. Uning bir tomonida ushbu

5w ko‘rinishdagi tamg‘a mavjud. Bunday tamg‘ali tangalarning old tomonida chapga qaragan,
uzun sochlarini orqasiga tushirgan, sochlarini tutib turishi uchun soch aralash peshonasiga

lenta bog‘lagan oti noma’lum shaxs tasviri, orqa tomonida esa w ko‘rinishidagi tamg'a va uning
atrofida aylanasiga sug‘d yozuvida Choch hukmdorining ismi yozilgan [15]. Ushbu tamg‘a [1I-V
asrlarda Choch hokimlarining ramzi hisoblangan. Bu esa tangani aynan shu asrlar bilan
davrlashtirish imkonini beradi (2-rasm. 1-tanga).

Turk xoqonligigacha bo‘lgan davrda Toshkent vohasi hududida 8 ta tanga zarb
qilish huqugqiga ega bo‘lgan mulkliklar mavjud bo‘lgan. Ilk o‘rta asr tangalarida sug'diy
va turkiy unvonlarning bir tangada berilish holati ham uchraydi [13].

2022-yilgi qazishmalar chog'ida Suyirlitepa arkining shimoli-g‘arbiy tomonidagi
tepalikda ochilgan bino polidan yana bir tanga topildi. Uning avers qismi ancha yomon ahvolga
kelib qolganligi tufayli, undagi belgi va yozuvlarni aniglash mushkul, lekin revers tomonida
Choch hukmdorlarining an’anaviy ayri tamg‘asi sug‘d yozuvidagi so‘zlardan iborat ekanligi aniq
bilinib turadi (2-tanga). Undagi yozuvlar bilan judayam o‘xshash tanga Qanqa yodgorligida ham
uchratilgan bo‘lib, uning old tomonida (avers) nuqtalardan iborat aylana shakl ichida o'ng

tomonga qarab ketayotgan yirtqgich hayvon (bars) tasviri, orqasida (revers) markazda Ml
shaklidagi tamg‘a tushirilgan. Uning atrofi bo‘ylab so‘g‘diy yozuvida soat miliga teskari
yonalishda c’cynk ywpw (?) - “Chach hukmdori (?)” degan so‘zlar yozilgan [16]. Bunday
tangalar VII-VIII asrlar bilan davrlashtirilgan [17]. (2-rasm. 2-tanga).

IX asrga kelganda yirik Turkiston hududlari somoniylar sulolasi boshqaruviga o‘tgan.
Hududning ulkanligi bois turli viloyatlardagi pul munosabatlarining holati bir-birdan farq
qilgan. Markaziy shaharlar hisoblangan Buxoro va Samarqandda turli dirham tangalar keng
tarqalgan. Ular dirham, musayyabiy, g'itrifiy va muhammadiy dirhamlari deb atalgan hamda
ular tovar hisobida bo‘lgan.

[logda ham oltin va kumush tangalar muomalada bo‘lgan. lloq Samarqgand va Buxorodan
keyingi uchinchi tizimli tarzda tangalar zarb qilingan hudud hisoblangan [18].

Ohangaron havzasi hududlarida somoniylar davriga oid ko‘plab mis tangalar topilgan,
xususan, Suyirlitepa hududida ham uchraydi. Suyurlitepa tangasining diametri 2,5 sm., qalinligi
1 mm, og'irligi 4,27 gramni tashkil etadi. Uning har ikki tomoniga qabariq holatda arab
alifbosining kufiy xatidagi yozuvlar tushirilgan. Uning old tomoni markazidagi halga ichiga
“Qur’oni Karim”dan olingan kalima yozilgan: “4 ¢l & ¥ sas g & ¥V a0 Y, [q jlaha illallohu vahdahu
la sharika lah”, ya'ni “Allohdan ozga iloh yo‘q, u yolg ‘iz, uning sherigi yo‘q”, kalimasi yozilgan.
Tanganing aylanasi bo‘ylab chetiga, eng yuqori gismidan soat ko‘rsatgichiga teskari holatda “bu
tanga Alloh nomi bilan 305-yil Tunkat-Ilogda zarb qilindi” — 43« @) SSe5 | udil) 138 Gyl i pasy
4ldiliy yued — degan yozuv tushirilgan. Orqa tomoni markazida nuqtachalardan tashkil topgan
halga ichiga, 5 qator qilib, “Alloh, Muhammad Allohning elchisidir, Nasr” —yai & Jgm) dana &
so‘zlari bitilgan. Nuqtali halqaning tashqi aylanasi bo‘ylab, eng yuqori qismidan soat
ko‘rsatgichiga teskari tarzda “sayid amir Nasr Ahmad o°g‘li buyrug‘i, Alloh uni asrasin - 43 ) laa
A o8 daally pmai muddl ¥ degan jumlalar bitilgan. Ushbu tanga misdan ishlangan bo‘lib, lekin
bejirimligi, naqshinkorligi, nafisligi jihatidan oltin (dinor) va kumush (dirham) tangalardan
golishmaydi (2-rasm. 3-tanga). Ushbu davr tangalari xoh oltin, xoh kumush, xoh misdan
tayyorlangan bo‘lsin, ulardagi jumlalar bir-biridan farqlanmagan.

Tangada nomi keltirilgan Nasr Ahmad o‘g‘li mashhur somoniy hukmdor Ismoil Somoniy
(849-907)ning nabirasi hisoblangan (Kamoliddin va Kocaog‘lu, 2024, 31-b). Otasi Ahmad ibn
Ismoil (907 - 914-yillarda hukmronlik gilgan) o‘z soqchilari tomonidan o‘ldirilganidan so‘ng 8
yoshida amirlik taxtiga o‘tiradi. Nasr Ahmad o‘gli davrida (914-943-yillari) somoniylar
sulolasi boshqgaruv tizimi birmuncha tartibga keltirilgan. Xususan u tomonidan Buxoroning
Registon maydonida 10 ta vazirlik (devonlar) uchun ma’'muriy binolar quriladi [20]. Lekin
shunday bo‘lsa-da, Ismoil Somoniydan keyingi avlodlari ma’lum ma’noda unga munosib bo‘la
olmadilar [21]. Natijada Somoniylar boshqaruvi X asr oxirlarida zaiflasha boshladi. Bu shimoli-
sharqgiy tomondan qoraxoniylar hujumlari uchun yo‘l ochdi.

992-yilda qoraxoniylardan Horun Bug‘roxon boshliq qo‘shinlar Buxoro tomon qo‘shin
tortdi. Somoniylarga vassal sifatida g‘aznaviylardan Sabuqtegin 20 minglik qo‘shini bilan

yordamga keldi. Oradan 4 yil o‘tib, 996-yilda qoraxoniylar ikkinchi bor hujum uyushtirdi.
Xiyonat yuz berib, Sabuqteginning o0zi qoraxoniylar bilan sulh tuzishga muvaffaq bo‘ldi.
Somoniylar idora qiladigan hudud fagat Samarqand shahri bilan cheklanib qoldi. Numizmatik
manbalarning guvohlik berishicha 384/994-995-yilda Farg‘ona va Xo‘jand somoniylardan
tortib olingan. Bunda qoraxoniy shahzoda Nasr ibn Ali jonbozlik ko‘rsatgan [22]. Aynan u
385/995-yilda Iloq hududlarini ham egalladi. Shundan so‘ng Ilogda ham qoraxoniylar
tomonidan muntazam tanga zarb etila boshladi. Agar Xo‘jand falslarida faqat Nasrning nomi
berilgan bo'lsa, [loq tangalarida Nasr bilan birga llogning dehqoni (hokimi) Mansur ibn Ahmad
nomi ham uchraydi ( Kounes, 2006, c. 344). Mansur ibn Ahmad 992-999-yillarda Iloqgda
hokimlik qilgan. Lekin, uning hokimligining ayrim yillarida zarb qilingan tangalarda Mansur
nomi uchramaydi. Bu holat uning o‘gli Muhammad ibn Mansur (1000 - 1005), Bakr ibn
Hasanning Ilogqa hokimlik yillarida ham kuzatiladi. Garchi Iloq tangalarda nomi qayd
etilmagan bo‘lsa-da, ular [loqqa hokimlik gilishda davom etganlar. Aynan qoraxoniylarning lloq
hududidagi ilk boshqaruviga oid tangalar Suyurlitepa hududida ham uchraydi.

2023-yilda ark shimolidagi qazishma maydonining g‘arbga kengaytirilishida ochilgan
xona polidan 2 dona tanga topildi. Birinchisining holati ancha yaxshi va old va orqga tomonidagi
so‘zlar tozalanish natijasida aniq o‘qiy olish mumkin bo‘lgan holatga keldi (2-rasm. 4-tanga).
Tanganing diametri 25mm, og'irligi 3,14 grammni tashkil giladi. Tanganing oldi: markazda
nuqtalardan iborat aylana ichida “(»S&” (tegin), uning atrofida nagshlar bilan ajratilgan,
uchburchak shaklida yozilgan so‘zlar bor. Ularni soat millariga teskari tarzda ¥ 4 ¥ keyin 4

saa skeyin A &y 44 ¥” deb o‘qish mumkin.

Ushbu so‘zlarning har birining tepasida kichkina aylana halqaga o‘xshash nuqta,
shuningdek har bir so‘zdan keyin gulga oxshash naqgsh tushirilgan. Tarjimasini “Allohdan ozga
iloh yo‘q. Uning o‘zginasi bordir. Uning sherigi yo‘qdir” tarzida o‘qish mumkin. Ushbu kalima
judayam ingichka chiziqli halqa ichiga yozilgan. Uning tashqi tomonida galin chiziqli halga va
halqaga harflarining tagini tutashtirib so‘zlar bitilgan. Arab alifbosi harflarining halqaga
tutashtirib yozilganligi so‘zlarni o‘qishni qgiyinlashtirgan. Unda:

L g el g o A (330 (B ulil] 138 o puln U1 sy

so‘zlarini o‘qishga muvaffaq bo‘lindi. Ularni “Bismilloh / zuriba hozo al-fuls fi lloq /
sanata sitta va samonin va salosami’a” deb o‘qish mumkin. Ushbu so‘zlarning tarjimasini “Alloh
nomi bilan bu fulus (mis tanga) uch yuz sakson oltinchi yili Iloqda zarb qilingan” tarzida o‘qildi.
Ushbu davrda hisob hijriy taqvim bo‘yicha hisoblanganligini e’tiborga olib, milodiy hisobga
ko‘chirsak, ushbu tanga 996-yilda zarb qilinganligi kelib chigadi.

Tanganing orqasi: markazda Jsal) (u€S &) Jsmy 2aaa & ya’'ni “Muhammad Allohning
elchisidir. Buyuk tegin” so‘zlari yozilgan. Ushbu so‘zlar atrofida ingichka aylana halqa, uning
tashqi tomonida nuqtalardan iborat yana bir aylana halqga, uning atrofidan esa galin uzluksiz
chiziq bilan yana bir aylana halqga chizilgan. Ushbu halganing ustidan aylana bo‘ylab yozilgan
jumlalarning tag qismi halqaga tutashib ketganligi tufayli, ularni o‘qish qiyinchilik tug‘diradi.
Ushbu gismda

“alle g ella aliuall paal cpdl) cp tadhs Jutal) ey

ya'ni “al-amir al-jalil To'ng‘a (To‘'nga) Takin al-Hasan amir al-muslim mulk va olam”
(o‘girmasi: “olam va mulk, ya’ni mamlakatning musulmon hukmdori, ulug' amir To‘nga Takin
Hasan”) so‘zlarini ham o‘qish mumkin. Ushbu tipdagi tangalar hijriy 386-389-yillarda (milodiy

996-999-yillar) Eloq, Farg‘ona va boshqga hududlarda zarb qilinib, mamlakatning turli joylari,
xususan, Suyurlitepa o‘rnidagi shaharda ham muomalada bo‘lgan.

Ushbu maydondagi ikkinchi tanga birinchisiga qaraganda kattaroq (2-rasm. 5-tanga).
Unda ham birinchi tangadagi singari arab alifbosining kufiy xatida jumlalar bitilgan. Tanga
oksidlardan tozalangandan so‘ng, aynan shunday tangalar Toshkent viloyatining Oqqo‘rg‘on
tumani hududidan ham topilganligi, u qoraxoniylardan Farg‘ona xoqonligida hukmronlik
qilgan Ibrohim Arslon xoqon (1164-1178) nomi bilan bog‘liq ekanligi aniqlandi [23]. Demak,
Suyirlitepadan topilgan tanga ham unga aynan o‘xshashligi tufayli XII asrning birinchi yarmi
bilan davrlashtiriladi. Tanganing yuza qismi va yoni yemirilgan, jumlalarning ayrim harflari
o‘chib ketgan. Ayniqgsa, chetlaridagi yozuvlar ko‘proq zararlanib, birortasida ham to‘ligligicha
saglanmagan. Har ikkala tomoniga qavariq shaklda arabcha matnlar bitilib, bezaklar
tushirilgan bu tangalar quyidagicha tavsifga ega: tanganing old tomoni: ikki qatorli, sakkiz qirra
geometrik shaklli hoshiya ichiga, uch qatorda Islom dinida muqaddas hisoblanadigan kalima
(“kalimai Toyyiba”): “Allohdan o’zga (sig‘inadigan) iloh yo‘q! Muhammad Allohning Rasulidir ( ¥
A Jgmy / deaa 4 /W AN — La jlaha ila / Alloh Muhammad / Rasululloh)” kalimasi bitilgan.
Hoshiyadan tashqarida, tanganing chetiga, aylanasi bo‘ylab “O‘zjand shahrida, tanga zarb
qgilingan sana ( 4 (i ¥ & @ub- zarb / balad / ala Uzjand / sana ...) tushirilgan”. Banokat
xazinasidagi tangalarning chet qismlaridagi yozuvlar har bir tangada turlicha zararlanganligi
ularni to‘liq tiklash imkonini bergan. Umumiy tangalarda arab harflaridagi yozuv bilan tanga
zarb qilingan sana tushirilgan bo'lib, unda hijriy 570 (milodiy 1174) yil hisobi berilgan [23].

Tanganing orqa tomoni: qavariq ko‘rinishda ikki qator halqa, uning ichiga aylanasiga
nuqtachalar, uning ichiga esa to‘rt tomonidan tashqariga uch yaproq shaklida bezatilgan
kvadrat hoshiya ichiga “Ibrohim Arslon (xoqon)” degan ism va unvon (mansab) tushirilgan.
Tangalarning ushbu tomonidagi, hoshiya tashqarisidagi yozuvlar ham o‘chib ketgan. Umumiy
tangalardagi yozuvlarning tahlili orqali tanga atrofiga “dunyoviy hamda diniy olamda adolatli va
eng buyuk hukmdor ”, — degan yozuv tushirilganligi aniqlandi [23].

Suyirlitepadan ham ushbu tanganing topilishi Ibrohim Arslon xoqon tangalari lloq
(Ohangaron) vodiysi shaharlaridan Banokat, Qanqa, Suyirlitepa o‘rnidagi shahar, Farg‘onadagi
shaharlar, qolaversa, butun Choch - Toshkent, Ustrushona o‘lkalaridagi shahar va
gishloglardagi savdo-sotiq ishlarini amalga oshirishda muomala vositasi sifatida
foydalanilganligini ko‘rsatadi. Oz navbatida, ushbu hududlar o‘rtasida faol savdo-iqtisodiy va
madaniy alogalar olib borilgan.

Qolaversa, tanga Suyirlitepa hududida hayot XII asrning oxirlarida ham davom
etganligini ko‘rsatadi.

Ushbu tangalarning 5 tasi Vanta Element - S uskunasi yordamida tarkib tekshiruvidan
o‘tkazilganda, ularning tarkibida asosan mis, ayrimlarida mis bilan birgalikda rux (latun) ham
ishlatilganligi aniqlandi. Xususan, Ilogning somoniylar va qoraxoniylarning X - XI asr
tangalarida latundan (mis va rux aralashmasi) xomashyo sifatida foydalanilgan. Qoraxoniylar
davrining oxiri, XIII asr boshlarida chiqarilgan tangalar deyarli misdan (90 - 94 % mis, 10-
tangada esa 2,4 % kumush ham bor) tayyorlangan. Tangalarning umumiy ko‘rinishi, tarkibi,
saglanish holati haqida 2-rasmda batafsil tanishish mumkin.

Xulosa. Xulosa qilib aytganda, Suyirlitepadan topilgan tangalar shaharda hayot III-V
asrlarda boshlanib, XIII asrning boshlarida tugaganligini isbotlaydi. Tangalar asosan misdan

tayyorlanib, ularning ayrimlari shahardan 16-18 kilometr uzoqlikdagi Tunkat shahridagi
zarbxonada zarb etilgan.

